Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Maiorga Ramírez Erro jaunak egindako galderaren erantzuna, jakitekoa 2013ra luzatutako aurrekontuen legeak sortutako egoerak eraginik duen Nafarroako Gobernuaren pentsiodunengan, Foru Diputazioak emana. Galdera argitaratu zen 2013ko ekainaren 24ko 72. Nafarroako Parlamentuko Aldizkari Ofizialean.

ERANTZUNA

Bildu-Nafarroa parlamentu-taldeari atxikitako foru parlamentari Maiorga Ramírez Erro jaunak idatzizko informazioa eskatu du Nafarroako Gobernuak pentsioak gaurkotzeari buruz (PES 099/2013). Hauxe da Lehendakaritza, Justizia eta Barne kontseilariak informatu diona:

Nafarroako Parlamentuak, ekainaren hogeita zazpian, Nafarroako Gobernuren ekimenez eta aho batez, Nafarroako administrazio publikoen montepioetako funtzionarioen klase pasiboetako pentsioak gaurkotzeari buruzko Foru Legea onetsi zuen.

Foru lege horrek pentsio horien gaurkotzea jasotzen du, 2013ko urtarrilaren 1etik aurrerako eraginekin, Estatuko 2013rako Aurrekontu Orokorren Legean, oro har, finkatutako ehuneko beraren arabera.

Hori guztia, Nafarroako Parlamentuko Erregelamenduaren 194. artikuluan xedatutakoa betetzeko.

